
Құрметті депутаттар!

2-слайд 
«Бәйтерек» холдингі «Нұрлы жер» бағдарламасы шеңберінде Бағдарламаның бес негізгі бағытының төртеуін іске асыруға қатысуда. 
2017 жылы және ағымдағы жылдың төрт айында мынадай негізгі нәтижелерге қол жеткізілді.

3-слайд 
Бірінші. Кредиттік тұрғын үй салу бағыты бойынша «Бәйтерек» холдингі 2017 жылғы 1 қаңтардан бастап тек жергілікті атқарушы органдардың облигацияларын сатып алу арқылы ғана тұрғын үй салуды қаржыландыруда. 
Барлық қаржы қаражаты, сондай-ақ жобаларды іріктеу, құрылыс салушыларды анықтау, құрылыс барысын игеру және бақылау бойынша функциялар жергілікті атқарушы органдарға тапсырылды. 
Облигацияларды 93,6 млрд. теңге көлемінде сатып алу жоспарланып, 93,6 млрд. теңгеге немесе жоспардың 100%-ына, соның ішінде салынған тұрғын үйді сатудан түскен қаражатты қайта пайдалану есебінен әкімдіктердің облигациялары сатып алынды.   
Осылайша, бұрын бөлінген барлық қаражат толық игерілді. Сонымен қатар ағымдағы жылдың соңына дейін қосымша түрде 79,2 млрд. теңгеге бағалы қағаздар сатып алынады. 
Бұл механизм әрбір 2 жыл сайын «жаңартпалы» үрдіс бойынша қаражатты қайтаруға және қосымша ресурс бөлусіз жаңа құрылысқа тұрғын үйді сатудан алынған қаражатты қайта бағыттауға мүмкіндік береді.
2017 жылғы 7 тамыздағы ҚР ҰҚБК сәйкес бұрын ҚРҰҚ-дан 2016 жылы «Бәйтерек» ҰБХ» АҚ-ға бөлінген 113 млрд. теңге және «Самұрық Қазына» ҰӘҚ» АҚ-ға бөлінген                 97 млрд. теңге ЖАО бағалы қағаздарын сатып алуға қайта бағытталады. ЖАО облигацияларын сатып алуға барлығы 277 млрд. теңге (113 млрд.+67 млрд.+97 млрд.) бағытталады.

4-слайд 
Тұрғын үй құрылысы жинақтары бағыты бойынша                    248 млрд. теңге мөлшерінде қарыз беру жоспарланып, Тұрғын үй құрылыс жинақ банкі жалпы сомасы 399,3 млрд. теңгеге немесе жоспардың 161%-ына 58,3 мың тұрғын үй қарызын берді.
Анықтама: 2018 жылғы 1 мамырдағы жағдай бойынша ҚТҚЖБ салымшыларының жинақтарының көлемі 545 млрд. теңге жинақтық сомасымен 1 млн. 93 мың шартты құрайды. ҚТҚЖБ қызметінің барлық кезеңінде (2005 жылдан бастап) 1 трлн. 7 млрд. теңгеге 187 мың несие, соның ішінде 2017 жылы 289,8 млрд. теңгеге 41,7 мың қарыз (барлық берілген ипотеканың 76%-ы), 2018 жылдың 1 тоқсанында 109,4 млрд. теңгеге 16,6 мың қарыз берілді.

Тұрғын үй құрылысы жинақтарын одан әрі ынталандыру үшін Тұрғын үй құрылыс жинақ банкінің бизнес-процестері бойынша талаптар оңтайландырылды және төмендетілді, бұл күнделікті жасалатын келісімшарттар санын 2,5 есеге дейін арттырып,               1 мыңнан 2,5 мың салымшыға дейін көбеюге мүмкіндік берді.                 Бұл шаралар тұрғын үй құрылысының жинақтары жүйесінде жыл сайын жаңа салымшыларды 35%-ға арттыруға мүмкіндік берді.
Анықтама: Мысалы, 2016 жылғы 1 қаңтардағы жағдай бойынша ҚТҚЖБ-дегі салымдар саны - 601 мың теңге, жинақталған қаражат - 297 млрд. теңге. 2017 жылғы 1 қаңтардағы жағдай бойынша депозиттік база 110,1 млрд. теңге сомасына 213 мың шартқа ұлғайды. 2017 жылы жаңа салымдардың өсуі 113 млрд. теңгеге 241 мың шартты құрады.

2017 жылғы 1 тамыздан бастап бұрын жұмыс істеген барлық тарифтік бағдарламаларды біріктірген «Баспана» бірыңғай тарифтік бағдарламасы іске қосылды (бұған дейін бұрынғы 4 тарифтік жоспары болған, олар 3 - 5,5 -8,5 - 15 жылдарға бөлінген болатын). Енді кім болса да қанша жыл қаражат жинайтынын, қаржылық мүмкіндіктерге байланысты тұрғын үй несиесін қай пайызға сатып алғысы келетінін өзі шешеді.
Сондай-ақ, Тұрғын үй құрылыс жинақ банкінің, құрылыс компанияларының және мемлекеттік органдардың барлық клиенттерін өз платформасында біріктірген «Баспана.kz» жылжымайтын мүлік интернет-порталы іске қосылды. Енді қазақстандықтар «Нұрлы жер» бағдарламасының шарттары бойынша онлайн-консультацияларды, дайын және салынып жатқан нысандар туралы ақпаратты, шаршы метрдің құны мен Банктің өнімдерін қашықтан ала алады.
Онлайн-банкинг жүйесі белсенді дамып келеді, онда                     200 мыңнан астам пайдаланушы тіркелген. Бұл жүйе өз жинақтарыңызды қадағалауға және есептелген сыйақы мөлшерін тексеруге, өнімділікті бақылауға, депозитті толтыруға және бірнеше минут ішінде несиеңізді өтеуге мүмкіндік береді.
2017 жылы және 2018 жылдың 1 тоқсанында ақпарат арналары арқылы 1 миллион 827 мың төлем ешқандай комиссиясыз жүргізілді.
Анықтама үшін: 2016 жылға дейін 621 мың онлайн төлем, 2017 жылға 1 120 мың төлем жасалды. 2017 жылдың мамырынан бастап QR коды үшін жаңа төлем әдісі іске қосылды. Бұл клиенттерге ұялы телефонмен депозиттерді толтыруға мүмкіндік береді. Барлық төлемдер тапсырыс беруші үшін комиссиясыз 3 минут ішінде жүзеге асырылады.

Сонымен қатар, Ұлттық банктің «7-20-25» жаңа ипотекалық бағдарламасына қатысу мақсатында, ҚТҚЖБ негізгі шарттарын «7-20-25» формуласында көрсетуге болатын Әскери ипотека жеке өнімін енгізуді ұсынады.
Тұрғын үй төлемін алушы және ҚТҚЖБ-да арнайы шот ашқан әрбір әскери қызметші 25 жылға дейінгі мерзімге, жылдық 7%-бен, тұрғын үй құнының 5%-ы мөлшеріндегі алғашқы жарна төлей отырып, қарызды ресімдей алады. Бұл кредиттерді тұрғын үй құрылысын ынталандыру мақсатында тек жаңа тұрғын үйге ғана беру ұсынылады.
Бұған қоса «Нұрлы жер» бағдарламасына жүргізілген түзетулер шеңберінде 15 жылға дейінге мерзімге жылдық 5%-бен жеңілдік кредитін алу үшін алғашқы жарнаны жинау бойынша талап 30%-дан 20%-ға дейін төмендетілді.
Осы өнімдерді енгізу халықтың жаңа тұрғын үйді сатып алуына деген мүмкіндігін арттыратын болады.


5-слайд 
Екінші. Алдында қабылданған бағдарлама аясында тұрғын үй құрылысын аяқтау бағыты бойынша 2017 жылы және 2018 жылдың 1 тоқсанында 564,3 мың м2 пайдалануға тапсыру жоспарланып, 670,4 мың м2 тұрғын үй (11 534 пәтер) немесе жоспардың 119% пайдалануға берілді.
Тұрғын үй құрылысының көлемін асыра орындау жеке құрылыс салушылардың құрылысты жоғары қарқында салуларына байланысты.
Ағымдағы жылдың соңына дейін 91,2 мың м2 (1 650 пәтер) тапсырылатын болады. 
Анықтама: 2017 жылы 554,3 мың м2 тапсыру жоспарланып, 628,6 мың м2                                  (10 829 пәтер) пайдалануға тапсырылған. 2018 жылға 114 мың м2 жоспарланып, 41,8 мың м2 (705 пәтер) тапсырылған. 2015 жылдан бастап барлығы 1 405,3 мың м2 пайдалануға тапсыру жоспарланып, Холдинг елдің барлық өңірінде 1 552,6 мың м2 немесе 26 797 пәтерді пайдалануға берген (жоспардан 110%).

6-слайд 
Халыққа арналған ипотека бойынша сыйақы мөлшерлемесін субсидиялау және жеке құрылыс салушылардың кредиттері бойынша сыйақы мөлшерлемесін субсидиялау бағыты бойынша нақты ақпарат Инвестициялар және даму министрлігінің баяндамасында ұсынылды. 
Анықтама: 2017 жылы ҚИК арқылы ипотеканы субсидиялау бойынша 15 млрд. теңге жоспарланып, ЕДБ халықтың 13,6 млрд теңгеге тапсырысын мақұлдаған. 2018 жылдың 1 тоқсанында 16,6 млрд. теңге сомасына субсидиялауға мақұлданған. Ұлттық банктің «7-20-25» жаңа ипотекалық бағдарламасын енгізуге байланысты бұл бағыт алынып тасталады. 
2017 жылы Даму арқылы құрылыс салушылардың кредиттерін субсидиялау бойынша 15 млрд. теңге жоспарланып, Өңірлік үйлестіру кеңестері 27 млрд. теңгеге 23 жобаны субсидиялауға мақұлдады, оның ішінде Даму 26,1 млрд. теңгеге 20 жоба бойынша субсидиялау шартына қол қойған. 2018 жылдың 1 тоқсанында 12,1 млрд. теңге сомасына 17 жоба субсидиялауға мақұлданған, оның ішінде Даму қоры 0,8 млрд. теңгеге 9 жоба бойынша субсидиялау шартына қол қойған.
Жалпы, 2017 жылдың және 2018 жылдың бірінші тоқсанының қорытындысы бойынша «Бәйтерек» холдингі «Нұрлы жер» бағдарламасына сәйкес жоспарланған барлық көрсеткіштерге қол жеткізді.
Назарларыңызға рахмет!

